
				এই পাতাটির মুদ্রণ সংশোধন করা প্রয়োজন। 
키 1
মান্যবর শ্ৰীযুক্ত “সখ।” সম্পাদক মহাশয়
সমীপেযু।
মহাশয় ।
আমার এ ক্ষুদ্র পত্ৰখানি যদি “সখা”তে একটু স্থান দেন, তবে আমার ন্যায় অনেক পল্লীগ্রামস্থ বালকের বিশেষ উপকার হয়, আমিও আপনার নিকট চিরকৃতজ্ঞ থাকিব ।
সম্প্রতি আমি একদা আমার একজন বন্ধুর সহিত হুগলী কলেজের পুস্তকালয়ে যাই । সেখানে গিয়া যে কি দেখিলাম তাহ প্ৰকাশ করিতে পারি না । সারি সারি প্রায় ৪০ ৷৷ ৫-টা বড় বড় আলমারি পুস্তকে পূর্ণ! কত শত সাহিত্য পুস্তক, কত উপন্যাস, কত ইতিহাস, কত শত লোকের জীবন বৃত্তান্ত, কত শত লোকের ভ্রমণবিবরণ, কত সহস্ৰ সহস্ৰ পুস্তক দেখিয়া আমার যেন মস্তক ঘুরিয়া গেল। আমি ইহার পূর্বে কখন এত পুস্তক দেখি DD S BD DB DBBBBDBDDD DDDDB BBDDBD C ইংরেজীতে খানকতক বৈ পড়িলেই বুঝি পড়া শেষ হইল । কি ভয়ানক ! ইংরাজী, ফ্রেঞ্চ, বাঙ্গালা ও | সংস্কৃত ভাষার অভিধানই যে কত দেখিলাম তাহা বলিতে পারিনা। নানাবিধ জীব জন্তুর ছবি যে কত, নানা স্থানের সুন্দর সুন্দর দৃশ্য, নানা দেশীয় বিখ্যাত লোকদিগের প্রতিমূৰ্ত্তি প্ৰভৃতি যে কত তাহার সংখ্যা নাই। উঃ! এক একটী দেশের ইতিহাস অমনি এক এক আলমারি পোরা । বিজ্ঞানের পুস্তকই যে কত দেখিলাম তাহা বলিতে পারিন । সকলের নামের অর্থও জানিনা । ধৰ্ম্মপুস্তকই বা কত । চারিদিকে রাশি রাশি পুস্তকের মধ্যে থাকিয়া যেন আমার কি বোধ হইতে লাগিল । এত বৈ আছে জানিয়া বিদ্যাশিক্ষা বিষয়ে হতাশ হইলাম। আমাদের ক্লাশে আমি একজন উত্তম বালক, সে অহঙ্কার চূর্ণ হইয়া গেল। হতাশ হইয়া একখানি চেয়ারে বসিয়া ভাবিতে লাগিলাম, এত বৈ কি পড়িতে পারিব ? কতই শিখিতে এখনও

বাকী আছে ? আমিত তেমন ভাবে সময়ের ব্যব: হার করিনা। তবে কিরূপে এত বৈ পড়িব ? আমার একখানি বৈ শেষ করিতে যদি একমাস লাগে। তাহা হইলেও আমার জীবনে এত বৈ পড়িতে পারি না । তবে উপায় কি ?
qछे लg° डांदिएड डांदिgउ भcन इदेल (e३ যে এক একজন গ্ৰন্থকর্তা ২০ । ২৫ । ৫০ । ১০ ০ খানা করিয়া বৈ লিখিয়া গিয়াছেন, ইহঁরাও ত আমার মত ছিলেন, তবে আমি কেন হতাশ হই ? উৎসাহ ও চেষ্টার সহিত পড়িতে আরম্ভ করিব, সময়ের রীতিমত ব্যবহার করিব ; তাহা হইলেই কৃতকাৰ্য্য হইব সন্দেহ নাই। মনে আশা হইতে | লাগিল। সেই অবধি যখনি আলস্য আসে তখনি ঐ পুস্তকরাশির কথা মনে করিয়া শতগুণ উদ্যমের भश्ऊि ? लेि लंभ कब्रिgड देtछ ट्रक्ष ।
সেই অবধি আমি যেন আর একটী পৃথিবীতে বেড়াইতেছি । পড়িবার এত আছে জানিতামনা, চেষ্টার সাধ্য এতদূর তাহা জানিতাম না। এখন আমার পড়া খুব আমোদের ও সুখের কার্ষ্য বোধ হইয়াছে, আর কোন বিষয়ে আমার তত সুখ, তাত আনন্দ ও তত ভরসা হয়না । আমি এখন খুব পরিশ্ৰম করিতে পারি। সেই অসংখ্য গ্ৰন্থকীৰ্ত্তারা যেন সৰ্ব্বদাই আমার সঙ্গে থাকিয়া আমাকে উৎসাহ
দেন। এত সুখ, এত আশ৷ যাহাতে আমার বন্ধুগণ সকলেই দেখিতে পান, এই অভিপ্ৰায়ে আপনার নিকট এই পত্ৰ পাঠাইতেছি । ইহাতে ‘সখা’র পাঠক পাঠিকা মাত্ৰকেই অনুরোধ করি যেন তাহার একবার কোন বড় পুস্তকাগার দেখিতে
की ।
আপনার একান্ত স্নেহের—শ্ৰী:-

